
				এই পাতাটির মুদ্রণ সংশোধন করা প্রয়োজন। 
{ २१० }
তৎপরে শুদ্ধশীল ব্যক্তি যেরূপ উন্নতি লাভ করে, তদ্রুপ কুমার তাহার তুল্যগুণবতী যশোধরানাম্নী বিখ্যাত পত্নী লাভ করিয়াছিলেন । ৫৬ ৷
ইত্যবসরে একটা প্রকাণ্ড বৃক্ষ মহাবাতাঘাতে পতিত হইয় এবং সপ্তযোজন পথ রুদ্ধ করিয়া নদীর প্রবাহ রোধ করিয়াছিল । ৫৭ ৷
ঐ বিপুল তরুদ্বারা সংরুদ্ধ রোহিকানাম্নী নদী শীলভ্রষ্টা বনিতার স্যায় প্রতিলোমগামিনী হইয়াছিল । ৫৮ ৷
রাজপুত্র ঐ বৃক্ষট উৎক্ষিপ্ত করিয়া এবং খণ্ড খণ্ড করিয়া দূরে নিক্ষেপ করিয়া প্রজ, মৎস্য ও জলকল্লোলের বিপ্লব নিবারণ করিয়াছিলেন । ৫৯ ৷
তৎপরে একদা দেবদত্ত উদ্যানমধ্যে একটী হংসকে নিশিত বাণদ্বারা নিহত করিয়াছিল। কুমার তাহাকে পুনর্জীবিত করিয়া| ہاری ! fEC5{a
দেবদত্ত ইহা দেখিয়া অধিকতর সন্তাপপ্রাপ্ত হইয়াছিল। কুটিলগণ তুল্যবংশীয় লোকের গুণোন্নতি সহিতে পারে না । ৬১।
একদা গোপিকানাম্নী রাজকন্য। কন্দপসদৃশরূপ কুমারকে বিলোকন করিয়া অত্যন্ত উৎসুক হইয়াছিল। ৬২ ৷
রাজা শুদ্ধোদন গোপিকাকে মনোনীত বধূ বিবেচনা করিয়া পুত্রের সহিত তাহার বিবাহ দিয়া মন্মথের মনোরথ পূর্ণ করিয়াছিলেন। ৬৩।
তৎপরে নৈমিত্তিকগণ আসিয়া দৃঢ়নিশ্চয়সহকারে রাজাকে বলিয়াছিলেন যে, আপনার পুত্র সপ্তম দিনে চক্ৰবৰ্ত্তী অথবা মুনি হইবেন । ৬৪ ।
রাজা এই কথা শুনিয়া এবং পুত্র প্রত্ৰজ্য গ্রহণ করিবে ভাবিয় অত্যন্ত ভীত হইয়াছিলেন ; পরস্তু পুত্রের চক্ৰবৰ্ত্তীপদলাভের জন্য দিন গুণিতে লাগিলেন । ৬৫ ৷

